
SARS E ETSA HORE KGWEBISANO YA KWAE E SENG MOLAONG E BE THATA 

LE HO BA THEKO E HODIMO  

Tshwane, 23 Hlakola 2022 - Ditshebeletso tsa Lekgetho tsa Afrika Borwa (SARS) ka 

dikarolo tsa tsona tse shebaneng le Diketsahalo tsa Bonokwane le tse seng Molaong 

le la Bolaodi ba Meedi di bile le matsholo a phenyo le kgapo hodima dikhampani tsa 

disakarete le tse hlahisang tsena mane KwaZulu-Natal, Kapa Bophirima le Gauteng.  

Mapatlelo a ileng a lekolwa le ho phenywa a akaretsa matlo a balefalekgetho ba bang 

ba itseng. Ho kena dipakeng hona le matsholo ana a amana le diphuputso tse batsi 

mmoho le dioditi tse mabapi le merero ya lekgetho ya bahlahisi ba disakarete, balaodi 

ba tsona, ditheo tse amanang le bona le batho ka bomong ka sepheo sa ho nnetefatsa 

boikobelo ba bona ba tefo ya lekgetho le ho tla ka lesedi le ka tshehetsang dioditi tse 

jwalo.  

Ho kena dipakeng hona ho entswe ka mora hore ho elellwe diphoso tse ka bang teng 

ditsebahatsong tsa bolaodi ba meedi le ho dikgutliso tsa lekgetho tse amanang le 

ditheo tsena.  

Diphenyo le dikgapo tsena di bile le ditholwana tsena tse latelang:  

• makase a sehlooho a 362 a boleng ba R4.8 million mane Kapa Bophirima.   

• makase a sehlooho a 3852 a boleng ba R51 million mane Gauteng. 

• Phenyo e etswang ka sebele e ntse e tswela pele mane boemakepeng ba 

Durban ka mora hore dikhonteina tse 20 di se tsebahatswe hantle hore di 

kentse kwae ya boleng ba R24 million, le ha pele tekolo ya sethatho e ile ya 

fumana tsena e le moqeqeko wa mekotla ya samente. Ho feta moo, 

moremellantle enwa hape o ile a fokiswa hore o na le seabo ho romellweng 

ka ntle ha dilkilokgramo tse 10 million tsa kwae ya boleng bo fetang R450 

million. Diphuputso tsa SARS di ntse di tswela pele. 

SARS e kgothaletsa balefalekgetho le bahwebi bohle ho netefatsa hore boitlamo ba 

bona ba lekgetho le ba bolaodi ba meedi bo dula bo le dinakong le ho bapa le melao 

ya lekgetho le ya bolaodi ba meedi. 

Khomishenara ya SARS, Mong. Edward Kieswetter, o tobokeditse hore boitlamo ba 

mokgatlo le ba mmuso ka ho pharalla ke ho lwantshana le kgwebisano efe kapa efe 

e seng molaong mmoho le diketsahalo tsa bonokwane ikonoming. O itse, “Bao ba 

ikemiseditseng le ba etsang ka boomo ho utswa se lokelang ho kena mokotleng wa 

naha ka diketso tsa boqhekanyetsi le tse ding tsa ho se ikobele tefo ya lekgetho, ba 

tla kopana le pela di falla. Re tla etsa hore boitshwaro bo tjena bo be thata le ho ba 

theko e hodimo." 

Ho fumana lesedi le fetang lena, ka kopo ikopanye le SARSmedia@sars.gov.za   

